
आत्मा का चैतन्य लक्षण, चैतन्य गुण में व्याप्त होकर प्रवर्तन करता है। वह सहवर्ती 

ज्ञागगुण है क्योंकि ज्यों का त्यों रहता है तथा निवृत्त होता हुआ जिस-जिस पर्याय ( भाव) को 

ग्रहण करता है अर्थात्‌ पूर्व पर्याय से निवृत्त होता हुआ नयी पर्याय को ग्रहण करके निवृत्त होता है; 

(नयी पर्याय को ग्रहण किये बिना निवृत्त हो, ऐसा नहीं बनता |) यहाँ ज्ञान की पर्याय की बात है, 

विकार की बात नहीं है। 

आत्मा का चैतन्य लक्षण ज्यों का त्यों रहता हुआ स्थित है तथा नयी पर्याय को ग्रहण करता 

हुआ, पुरानी पर्याय से निवृत्त होता हुआ उसका उसी में (गुण-पर्याय में ) प्रवर्तन करता है--निवृत्त 

होता है। 

यह मूलमार्ग जिसे श्रवण करने को नहीं मिलता, विचार करने का अवसर नहीं आता, उसे 

सम्यग्दर्शन होगा कहाँ से ? होगा ही नहीं । तेरी अज्ञानता की भी महिमा ऐसी है कि यदि अशुद्धता 

को पकड़ता है तो छोड़ता नहीं, जिसप्रकार चींटा टूट जाने पर भी पकड़ नहीं छोड़ता। 

सर्वज्ञ भगवान ने पराश्रयरूप व्यवहार का विधान कहा ही नहीं है; भगवान ने तो चारों 

अनुयोगों में अपने चैतन्यस्वभाव की अनुभूति का ही विधान कहा है । 

साथ में रहनेवाले गुण और क्रम से प्रवर्तन करनेवाली पर्यायें, वह सब आत्मा है, ऐसा लक्षित 

करना चाहिये--लक्षण से पहिचानना चाहिये, क्योंकि आत्मा चैतन्यलक्षण से लक्षित है, रागलक्षण 

से लक्षित नहीं है। यदि आत्मा का लक्षण राग होता तो वह नित्य साथ में रहना चाहिये, किंतु वैसा 

नहीं बनता | पुण्य-पाप की पर्यायें, वह बंधतत्त्व है, वे पर्यायें वास्तव में आत्मा की नहीं है । 

तथा वे कर्म से भी नहीं हुईं, वे तो पर के लक्ष्य से हुये औपाधिकभाव हैं | भगवान ने कहा है 

कि तेरा ज्ञानस्वरूप अंतर में पड़ा है, वही तेरा शरण है, बाह्य में कहीं भी शरण नहीं है, पवित्रता को 

प्राप्त करनेवाला तथा अपवित्रता का नाश करनेवाला आत्मा स्वयं ही मंगलस्वरूप है । 

सहवर्ती ज्ञान तथा क्रमवर्ती पर्यायों के साथ चेतना का अविनाभावपना होने से चिन्मात्र 

आत्मा है--ऐसा निश्चय करना, वही आत्मा का नियत स्वलक्षण है | अब बंध के स्वलक्षण के 

विषय में कहा जाता है । 

बंध का लक्षण आत्मद्रव्य से भिन्न है । व्यवहाररलत्रय भी आत्मद्रव्य से भिन्न है, वह राग 

लक्षण से लक्षित है | पूर्ण वीतराग न हो, तब तक बीच में व्यवहाररतलत्रय आता है, तथापि वह 
बंधभाव है, वह चैतन्यलक्षण से लक्षित नहीं होता। भगवान की पूजा, यात्रा दया, दान आदि का 

भाव, वह वीतरागभाव नहीं है, वे सब शुभराग हैं, उनमें धर्म मानना, वह मिथ्यात्व है । 

दया-दानादि के भावों का कर्तव्य मेरा तथा उनसे मुझे धर्म होगा--ऐसा माने तो वह 

मिथ्यात्व है, वह बंध का लक्षण है; इसलिये आत्मा के साथ रागादि साधारणपना नहीं रखते, 

एकरूप भासित नहीं होते, क्योंकि वे नित्य चैतन्य चमत्कार से भिन्नरूप प्रतिभासित होते हैं । 

भगवान आत्मा अतीन्द्रिय आनन्द का निधान है, उसका और राग में एकत्व भासित नहीं 

होता । एक अनाकुलता और दूसरी आकुलता, दोनों एक नहीं हैं; यदि दोनों एक हों तो अलग नहीं 

हो सकते | 

तथा जितना चैतन्य अर्थात्‌ ज्ञातास्वभाव आत्मा की समस्त पर्याय में व्याप्त होता हुआ 

प्रतिभासित होता है, उतने रागादि प्रतिभासित नहीं होते | उन दोनों का भिन्नत्व जिसे प्रतिभासित 

हुआ, उसे अल्प काल में अवश्य मोक्ष होता है | 

यह धर्म की क्रिया है । तेरी शुद्धता और आनंद की जाति, तेरी पवित्रता की महिमा वाणी से 

नहीं कही जा सकती । ऐसा आत्मा, रागादि वृत्तियों में एकाकार होकर पड़ा है, वह संसार है । 

आत्मा में जितना चैतन्य का प्रसार भासित होता है, उतना रागादि का नहीं होता । जहाँ-जहाँ 

आत्मा, वहाँ-वहाँ चैतन्य के प्रकाश का पुंज है; राग में चैतन्य के प्रकाश का तथा जागृत भाव का 

अंश नहीं है| आत्मा की समस्त पर्यायों में रागादि प्रतिभासित नहीं होते; इसलिये राग का आश्रय 

छोड़ दे । चैतन्य के आश्रय से आत्मा की शुद्धता का लाभ हो सकता है । जहाँ ज्ञान उत्पन्न हो, वहाँ 
राग उत्पन्न होता है। उनके क्षेत्र-काल एक होने पर भी भाव दो हैं, एक मलिन, दूसरा निर्मल । 

चेत्यचेतक भाव अर्थात्‌ जाननेयोग्य ज्ञेयभाव और जाननेवाला ज्ञायकभाव--इन दोनों की (-ज्ञेय- 

ज्ञान की) अति निकटता के कारण ही रागादि चैतन्य के साथ उत्पन्न होते हैं किंतु एक वस्तुपने के 

कारण Tel | WT, SATS है--बंधरूप है; भगवान आत्मा तो अबंधस्वभावी है। सूक्ष्म राग 
अपने कारण से उत्पन्न होता है और ज्ञायक उसी समय उसे जानता है, लेकिन दोनों वस्तुएँ भिन्न हैं । 

भगवान कुन्दकुन्दाचार्य कहते हैं कि--तेरा स्वतंत्र स्वभाव राग की रुचि द्वारा पर में उलझ 

गया है, आकुल-व्याकुल हो गया है। रागादि बंधस्वरूप है; भगवान आत्मा अबंधस्वरूपी है, वे 

दोनों वस्तुरूप से एक नहीं हैं | दोनों की उत्पत्ति एक साथ दिखाई देती है किंतु वह एक वस्तुपने के 

कारण नहीं, वह तो ज्ञेय-ज्ञायकपने के कारण है । जैसे दीपक द्वारा प्रकाशित होनेवाले घटपटादि 

पदार्थ, दीपक के प्रकाश की विशेष शक्ति को प्रसिद्ध करते हैं; उसीप्रकार चैतन्यवस्तु भ्रुव अनादि- 

  अनंत है; राग, वह अज्ञान है, उसमें जागृत भाव का अंश नहीं है। रागादि, आत्मा द्वारा जानने में 

आते हुए आत्मा के चेतकपने को प्रकाशित करते हैं, वे चैतन्य के विकासरूप सामर्थ्य की प्रसिद्धि 

करते हैं; राग की प्रसिद्धि नहीं करते। ज्ञान ने ज्ञान को जाना, ज्ञान ने राग को जाना, ज्ञान स्व-पर 

प्रकाशक सामर्थ्यवाला तत्त्व है। आत्मा, रागादि को जानने से अपने ज्ञायकस्वभाव की प्रसिद्धि 

करता है। 

राग और चैतन्य को भिन्न करे, वह वीतराग मार्ग है । बंध तथा अबंधस्वरूप को जाननेवाला 

ज्ञान तो ज्ञान की विशाल शक्ति की प्रसिद्धि करता है । जैसे कि--क्रो ध हुआ, तब ज्ञायक ने जाना कि 

यह क्रोध है, उसमें ज्ञायक की प्रसिद्धि है | क्रोध ज्ेय है, उसको जानने की शक्ति ज्ञान की है, इसमें 

ज्ञाता की स्व-परप्रकाशक शक्ति की प्रसिद्धि है। ज्ञान स्वयं प्रसिद्धि प्राप्त करता हुआ ज्ञायक को 

प्रसिद्ध करता है । 

ज्ञानी को व्यवहार आता है, लेकिन उसमें व्यवहार की प्रसिद्धि नहीं है, किंतु ज्ञान की 
प्रसिद्धि है । 

जिस जीव ने इस चैतन्यस्वरूप आत्मा की बात भी प्रसन्नचित्त से श्रवण की है, वह भव्य 

पुरुष भविष्य में होनेवाली मुक्ति का अवश्य अधिकारी होता है । 

मैं एक ज्ञाता-दृष्टा प्रकाशस्वरूप हूँ, उसमें ज्ञात होनेवाला राग प्रसिद्ध नहीं होता परंतु अबंध 

परिणाम प्रसिद्ध होता है, अबंधभाव को प्राप्त हुआ ज्ञान, अबंधभाव को प्रसिद्ध करता है। 

व्यवहार परज्ञेय है; स्वज्ञेय ( आत्मा) तो ज्ञानस्वरूप है । इसप्रकार आत्मा को बंध परिणाम 

से भिन्न करने पर वह अबंधपने को प्राप्त होता है। अबंधपना, वह सम्यग्दर्शन, सम्यग्ज्ञान तथा 

सम्यक्‌चारित्ररूप है । 

ऐसा होने पर भी उन दोनों की अत्यंत निकटता के कारणमात्र ज्ञेय-ज्ञायकपना होने पर 

अपने को भूलकर भेद संभावनारूप भेदज्ञान का अभाव होने से अज्ञानी को अनादि से पर में एकत्व 

का भ्रम है, उसके कारणरूप यहाँ भेदसंभावनारूप विवेक का अभाव कहा है, किंतु किसी पर को 

कारण नहीं कहा; कर्म की तीव्रता के कारण भ्रम होता है, ऐसा नहीं कहा है। 

अज्ञानी को हित-अहित, स्व-पर का भेद नहीं दिखता, इसलिये शुभ या अशुभभाव में 

एकत्व का व्यामोह है, वह व्यामोह पर के कारण नहीं है। भूल स्वयं की है, इसलिये उसे दूर भी 
स्वयं कर सकता है; उस व्यामोह ( भ्रम) का छेदन प्रज्ञा द्वारा ही अवश्य होता है।.. ७७ 

नित्य चैतन्य स्वभाव के आश्रयपूर्वक 

अनित्य भावना 
( श्री शुभचंद्राचार्यदेव ) 

A नित्य विज्ञाघन चिदानंदमय इस आत्मा की महिमा बताने के लिये माने हुए वैभव ६ 
५ की अनित्यता बतलाते हैं । 

इस जगत में जिसे ऐश्वर्य-वैभव मानते हैं, वह देखने में तो मोहीजनों को अत्यंत 

सुंदर दिखता है, किंतु देखते-देखते ही बादलों के समान विलीन हो जाता है । 

के जिसप्रकार नदी का प्रवाह बहता चला जाता है, और वह पुनः लौटकर नहीं आता, ४ 

ब वैसे लौकिक विभूति की प्राप्ति हुई और नष्ट हो गई, पुनः उसकी प्राप्ति नहीं होती । यह 

  

  

  

  

  

प्राणी मोह से इष्ट-अनिष्ट मानकर वृथा ही हर्ष-विषाद करता है । कदाचित्‌ नदी का प्रवाह 

लौट भी आये, लेकिन मनुष्यों का गया हुआ रूप, बलादि तथा धर्म प्राप्त करने योग्य 

अवसर पुनः लौटकर नहीं आते। यह प्राणी व्यर्थ ही अन्य को आधार-शरण मानकर £# 

आशाएँ बाँधता रहता है। आयु और यौवन अंजुली के जल समान तथा पत्ते पर पड़े हुए 

जल बिन्दु के समान है | यह प्राणी वृथा शरीरादि को स्थायी रखने की इच्छा करता है । 

मनोज्ञ विषयों का संयोग भी स्वप्न के समान है, उनमें ममत्व होने से जीव अपना 

A dea Gl dont । महर्षियों ने कुल, कुटुम्ब, बल, अलंकार, धनादिक को क्षणभंगुर ह8 

बादलों के समान कहा है । यह मूढ़ प्राणी व्यर्थ ही उनमें नित्यता की बुद्धि करता है। 

परमोपकारी पूज्य स्वामीजी के विहार और 

तीर्थयात्रा समाचार 
भींवड़ी ( थाना)-पूज्य स्वामीजी सहित विशाल यात्री संघ की श्री कुन्दकुन्द धाम पोन्नूर 

क्षेत्र की यात्रा महान आनन्द उत्सव, भक्ति, अभिषेक, पूजन सहित तारीख २७-१-६४ को सम्पन्न 

हुई | सबका विस्तृत वर्णन आगामी अंक में देंगे, सोनगढ़ में तारीख ५-१-६४ से प्रस्थान करके 

पूज्य स्वामीजी अहमदाबाद, पालेज, बलसाड होकर भींवड़ी पधारे थे, हरेक स्थान पर 

उत्साहपूर्वक स्वागत हुआ था । पालेज में दिगम्बर जैन मंदिर होने से भक्ति पूजानादि कार्यक्रम थे; 

Hast A श्री मगनलाल सुंदरजी और उनके सुपुत्र श्री ब्रजलालभाई आदि ने बहुत उत्साहपूर्वक 

पूज्य स्वामीजी का भव्य स्वागत किया, सारे शहर में बड़ी धूमधाम थी। मंडप में पोन्नूरहिल की 

रचना थी, बम्बई आदि से हजारों मेहमान पधारे थे और नवकारशी भोज में सभी जैन समाज पधारे 

थे, पूना, सतारा १-१ दिन ठहरकर बाहुबली (कोल्हापुर) में बाहुबली भगवान की भव्य प्रतिमा 

तथा विशाल समवशरण मंदिर आदि के दर्शन किये, बाद कोल्हापुर, बेलगांव, हुबली, दावनगिर, 

हुमचा और कुन्दाद्वि (कुन्दगिरी) १-१ दिन ठहरे थे। कुन्दाद्वि पहाड़ महा मनोज्ञ है जहाँ श्री 

कुन्दकुन्दाचार्य का चरणचिह्न है; समाधिस्थान है, बहुत प्राचीन मंदिर, प्रतिमा, मानस्तंभ और 
विस्तृत शिलालेख भी हैं | धर्मशाला; डाक बंगला इलेक्ट्रिक वर्तमान में बने हैं | ३/४ रास्ता पहाड़ 

पर मोटर जाती है, वि० सं० २०१५ में पूज्य कानजी स्वामी सहित यात्रा संघ यहाँ वंदनार्थ आये थे, 

तब क्षेत्र को दान में बड़ी रकम दी थी उसके द्वारा श्री कुन्दकुन्दाचार्य के चरण ऊपर मंदिर बन गया 

है। यहाँ तारीख १७-१-६४ के दिन पृज्य स्वामीजी सहित यात्री संघ ने बड़े उत्साह के साथ वंदन 

पूजन भक्ति द्वारा परम प्रसन्नता प्रगट की बाद मुडबिद्रि, हासन होकर श्रवणबेलगोला-बाहुबली 

भगवान तीर्थधाम में सब पहुँचे | बम्बई आदि से बहुत भक्तजन आ पहुँचे थे, करीब ८०० उपरांत 

संख्या थी। शुद्ध जल से कलशाभिषेक, वंदन, पूजन बड़े ठाट-बाट से हुआ, प्रथम कलश श्री 

खेमचंदभाई जे. शेठ द्वारा हुआ था। दो दिन उत्सव चालू रहा बाद रास्ता में एक दिन मैसूर ठहरे, 

वहाँ पूज्य स्वामीजी का बड़ा भारी स्वागत हुआ था, तारीख २६-२७ पोन्नूरहिल में भगवान श्री 

कुन्दकुन्दाचार्य के चरण कमल का स्वामीजी के साथ सभी ने परम हर्ष उत्साहसहित वंदन किये; 

बाद अभिषेक हुआ | उसमें छह हजार देकर जयपुर निवासी श्री पूरणचंदजी गोदीका ने अभिषेक 

  

  

  

  

  

      

  

  

  

  

    

  

  

  

  

  

  

  

  

    

   



ः ५०: आत्मधर्म : २२५ 

  किया और मद्रास से मुख्य कार्यकर्ता श्री भायलाल घेलाभाई ने सात हजार रुपया देकर अपने 

परिवार सहित आचार्य-चरणों पर अभिषेक किया। अन्य भाईयों ने भी भक्ति प्रभावनावश शक्ति 

अनुसार दान दिया, कन्नड़ प्रान्त की जैन समाज अच्छी संख्या में एकत्रित थी, दक्षिण में खर्च करने 

के निमित्त २५ हजार का चंदा हुआ है । 

* 

वैराग्य समाचार 
श्री सब्जीदेवी ( धर्मपत्नी लाला हुकमचंदजी ) दिल्‍ली का स्वर्गवास तारीख ३१-१-६४ 

के दिन पूज्य स्वामीजी के प्रवचन टेप रील सुनते-सुनते हो गया। आप बड़ी धर्मात्मा थीं, धर्म 

प्रभावना के कार्य में आपकी बड़ी लगन थी। आप दानशीला थीं, बारम्बार सोनगढ़ आकर लाभ 

लिया करती थीं। आपकी आत्मा पवित्र जैन धर्म की साधना पूर्ण करे ऐसी जिनेन्द्र देव से प्रार्थना 

है ।उनके परिवारजनों से संवेदना है । -प्रकाशक 

  

  

    

  

* 

पोच्ूर तीर्थ धाम की यात्रा के बाद पूज्य स्वामीजी के विहार 
का कार्यक्रम लगभग निम्नप्रकार रहेगा 

१-पोन्नूर से तारीख २८-१-६४ (माघ सुदी १५) पालमनेर; बाद-टुम्कूर, चित्तद्रुग, 

त्रिमलकोप, गोंटूर, कराड, पूना, नासिक, चांदूर होकर-- 

२--जलगाँव (तारीख ६-२-६४ तथा ७-२-६४) वहाँ से पलासनेर, सुसारी, पीपलोद, 

अहमदाबाद, सुरेन्द्रनगर होकर-- 

३-- राजकोट (तारीख १३-२-६४ फागुन बदी अमावस से तारीख २४-२-६४ फागुन 

सुदी १२) वहाँ फागुन सुदी ३ को समवसरण मंदिर तथा मानस्तंभ का शिलान्यास। वहाँ से 

जारोबरनगर होकर-- 

  

  

  

 



४-- रखियाल (तारीख २६-२-६४ से १-३-६४ फागुन सुदी १४ से प्रथम चैत्र बदी 

तीज) इन दिनों में यहाँ बड़ा भारी उत्सव और मेला होगा नये जिनमंदिर की वेदी प्रतिष्ठा का मुहूर्त 

प्रथम चैत्र बदी ३ । वहाँ से दहेगाम (तारीख २ तथा ३), सोनासण (तारीख ४), फत्तेपुर जहाँ श्री 

बाबुभाई मेहता रहते हैं (तारीख ५ से ८), तलोद (तारीख ९-१०), बढ़वाण शहर (तारीख ११- 

१२) जेतपुर, तारीख १३। 

"५-पोरबंदर (तारीख १४ से २१ प्रथम चैत्र सुदी १ से ८), लाठी (चैत्र सुदी ९), 

सावरकुंडला (चैत्र सुदी १० से दूसरा चैत्र बदी २), आंकड़िया (दूसरा चैत्र बदी ३-४), उमराला 

(दूसरा चैत्र बदी ५-६), गढड़ा (चैत्र बदी ७-८ ), पाटी (चैत्र बदी ९), राणपुर (दूसरा चैद्ध बदी 
१०से १४) | 

६--बोटाद (चैत्र बदी अमावस से दूसरा चैत्र सुदी ८, वहाँ जिनमंदिर में बेदी प्रतिष्ठा मुहूर्त 

चैत्र सुदी ८) यहाँ भी महोत्सव और मेला होगा । 
७--अहमदाबाद (चैत्र सुदी ९ से चैत्र सुदी १३) [चैत्र सुदी १४ से वैशाख बदी पंचमी 

तक महावीर जयंती बड़े ठाट-बाट से मनायेंगे| अहमदाबाद बाद बम्बई जाने में मार्ग में सूरत 

पालेज आदि-- 

८--बैशाख बदी ६ बम्बई नगरी में प्रवेश [ बम्बई में वैशाख सुदी २ को हीरक जयंती 

महोत्सव; तथा दादर जिनमंदिर की पंचकल्याणक प्रतिष्ठा का मुहूर्त वैशाख सुदी ११ का है ।] 

बम्बई में दादर विभाग में श्री कहान नगर जैन सोसायटी में बड़ा भव्य जिनमंदिर तथा 

समवशरण बन चुका है, समवशरण की सामग्री इतनी सुंदर बनी है कि देखते ही बनता है, जिसकी 

फिल्म ली गई है | यहाँ जिनेन्द्र पंचकल्याणक प्रतिष्ठा महोत्सव-८ दिन का होगा, बड़ी तैयारी हो 

रही है 

परमपूज्य श्री कानजी स्वामी के आध्यात्मिक वचनों का अपूर्व 

प्रवचनसार 

